
OILADA MULKIY NIZOLARNI SUDGACHA HAL
ETISHNING ALTERNATIV VOSITASI SIFATIDA OILAVIY
HUQUQIY SHARTNOMALARNING YURIDIK TABIATI

Saydivaliyeva Xurshida Xodjiakbarovna,

Annotatsiya. Magqolada oilaviy nizolar va ularni oila a’zolari tomonidan hal etishning
ijtimoiy-huquqiy jihatlariga ahamiyat qaratiladi. Muallif oilaviy nizolar kundan kunga ko‘payib, mulkiy
nizolarning sud jarayonlarida hal qilinishi uzoq muddat davom etishiga sabab bo‘layotgan masalalarni
tahlil qiladi. Sudgacha bo‘lgan jarayonda oilada mulkiy nizolarni hal qilishning mugqobil vositasi
hisoblangan oilaviy-huquqiy shartnomaning huquqiy tabiati ko'rib chiqiladi. Muallif oilaviy huquqiy
shartnoma er va xotin o‘rtasidagi umumiy mulkni tagsimlash, aliment to‘lash majburiyatlari va boshqa
mulkiy masalalar bo'yicha nizolarni hal etishda samarali vosita ekanligiga e’tibor qaratadi. Maqolada
bu kabi shartnomalarni tuzishning asosiy huquqiy jihatlari, ularning majburiy yozma shakli, amal qilish
shartlari va mazmuniga qo'yiladigan talablar tahlil qilinadi. Oilaviy-huquqiy shartnomalar asosida
vujudga keladigan majburiyatlarning bajarilishi kafolatlari, ularning oilaviy huquqiy munosabatlardagi
barcha ishtirokchilarning huquq va manfaatlarini ta’minlashdagi ahamiyati ham ko‘rib chiqiladi.
Bunday shartnomalarning sudlar tomonidan tan olinishi va ularni ijro etish sohasidagi huquqni qo‘llash
amaliyoti masalalariga alohida e’tibor qaratiladi. Muallif, shuningdek, aholi ortasida sotsiologik so‘rov
o'tkazib, fuqarolarning oilaviy-huquqiy shartnomalarga nisbatan munosabati va bu mexanizmdan
amalda foydalanishga tayyorligini anigladi. So‘rov ma’lumotlari asosida fuqarolarning nizolarni
shartnoma asosida hal gilishning huquqiy imkoniyatlaridan qanchalik xabardorligini namoyon etuvchi
tahliliy ma’lumot taqdim etildi. Muallif oilaviy-huquqiy shartnoma fuqarolik va oila huquqining muhim
elementi ekanligi hamda nizolarni tinch yo'l bilan hal qilishga yordam berishini hisobga olib, mulkni
tagsimlashda er-xotinning manfaatlari muvozanatini ta’'minlashi mumkin, degan xulosaga keladi.

Kalit so‘zlar: huquq, majburiyat, nizo, shartnoma, mulk, oilaviy-huquqiy munosabatlar, kelishuv, sud,
aliment, mulkni taqsimlash

MPABOBAS IIPUPOJIA CEMEMHO-ITPABOBOI'O JOTOBOPA KAK AJIFTEPHATUBHOE
CPE/ICTBO PA3PEIIEHHA CEMEMHBIX UMYIIECTBEHHBIX CIIOPOB /10 CYIA

CaiiauBasineBa Xypunjga XoJKMak6apoBHa,

JOKTOp duiocoduu no wpuandeckuM Haykam (PhD),

JIOLIeHT, 3aBe/lyIolas oTAes oM HayuHo-Hccie[oBaTeIbCKOTO
UHCTUTYTa «CeMbsl U reHiep» Npyu KoMUTETE cEMbU U KEHIIUH
Pecny6iriku Y36ekucTaH

2024-YIL 3-SON
k “ YURISPRUDENSIYA VOLUME 4 / ISSUE 5 / 2024 ISSN: 2181-1938




NT
QT 0qy

12.00.03 - FURAROLIK HUQUAL.

nogrork w5
DILA HUTUDI XALOARD YUSUSIY Hugua.

9,
e UN Nvﬁ‘"

AHHOmayus. B cmambe paccmompeHo hoHsimue cemeliHblX ChOpo8 U COYUd/IbHO-NPAsosble acheKmbl
paspeuwleHusl ceMeliHbIX cnopos mMexcdy YaeHamMu ceMmbU. ABmop aHa/ausupyem npobsembl, U3-3a KOmopblx
ceMmeliHble KOHPAUKMbL ¢ Ka#cObIM OHEM y8eauusaromcsy, a paspeuleHue UMywecmeeHHbIX cnopos 8 cy-
debHoM nopsidke 3aHuMaem d/umesvHoe spems. Paccmampusaemcs npasosasi npupoda cemetiHo-npa-
808020 002080pa, KOMOPLLU cyUMAemMcsl A/1bMEPHAMUBHBIM CPedCM8oM paspeweHUs UMYUecma8eHHbIX
cemeliHblx cnopos 8 docydebHoM npoyecce. Aemop obpawjaem 8HUMAHUE HA MO, Mo ceMelH0-npagosoll
dozosop si8151emcst 3IpPEeKMUBHbIM UHCMPYMEHMOM PA3PEUEHUS CNOPO8 MeNHCAY MYHceM U HeHOoll no no-
800y pasdesia 06wez2o uMyuwecmsa, 06513ame/abcme no ynjiame aauMeHmos u 0py2ux umyujecmaeHHblx 8o-
npocos. B cmamve aHaausupyromcsi 0CHo8Hble Npasosgsle achekmol 3aK/AHYEHUS makux do2080pos, mpe-
6oeaHusl K ux ob6s13amebHOU nucbMeHHoU gopme, cpokam delicmeusi u codepicaruro. Takxice paccmom-
peHbl 2apaHmuu no 06s13ame/ibCmaeam, 803HUKAIOWUM HA OCHOBAHUU CeMELHO-Npasoablx 002080P08, U UX
3HaueHue 8 obecneyeHUU Npas U UHMepecos 8cex YUacmHUKo8 cemeliHbix npagoomHoweHutl. Ocoboe 8HU-
MaHue ydesieHo 80npocam NpasonpuMeHUmMeabHoll Npakmuku 6 cepe npusHaHusi makux do2o8opos cy-
damu u ux ucnosiHeHusl. Aemopom nposedéH coyuo.102uveckull onpoc cpedu HacesneHusl, Makum 06pa3om
onpedesieHO OMHOWEHUE 2paXc0aH K ceMeliH0-npagosbiM 002080paAM U UX 20MOBHOCMb UCN0/1b308aMb
smom MexaHu3M Ha npakmuke. Ha ocHoge daHHbIX onpoca hpedcmasieHa aHaaumuveckas uHgopmayus,
NoKa3bl8aWas, HACKO/IbKO 2paxcdaHe 0ceedoM/eHbl 0 NPABOBLIX BO3MOMCHOCMSX pA3PEUEHUSs CNOPO8 HA
0CHosaHUU dozo8opa. Aemop npuxodum K 8bl800dy, YUMo ceMelHO0-npagosoll 002080p 18/15emcsi 8AHCHBIM
2/1eMEHMOM 2paAXCOAHCKO20 U CeMeliHo20 npasa U moxcem cnocob6cmeosams paspeweHurd cnopos Mup-
HbIM NyMéM, a makice c6a1aHCUPO8ams UHMepPeCsl Cynpy208 npu pasdeie umyujecmsa.

Kawuesswie caoea: npaso, 06513aHHOCMb, KOH@AUKM, J02080p, UMYWeECcmeo, cemeliHo-npasosble
omHouweHus,, d02080p, cyd, aAUMeHMbl, pazdea UMywecmaa

THE LEGAL NATURE OF FAMILY-LEGAL CONTRACTS AS AN ALTERNATIVE MEANS
OF PRE-TRIAL SOLUTION OF PROPERTY DISPUTE IN THE FAMILY

Saydivalieva Khurshida Khodjiakbarovna,

Head of the Department of Research Institute “Family and Gender”

under the Committee of Family and Women of the Republic of Uzbekistan,
Doctor of Philosophy in Law (PhD), Associate Professor

Abstract. The article focuses on the concept of family disputes and the socio-legal aspects of resolving
family disputes by family members. The author analyzes issues that are causing family disputes to increase day
by day, and the resolution of property disputes in court proceedings continues for a long time. In the pre-trial
process, the legal nature of the family-legal contract, which is an alternative means of resolving property
disputes in the family, is considered. The author draws attention to the fact that the family law agreement
is an effective means of resolving disputes between husband and wife regarding the distribution of common
property, obligations to pay alimony, and other property issues. The article analyzes the main legal aspects of
concluding such contracts, their mandatory written form, conditions of operation and requirements for their
content. Guarantees of fulfillment of obligations arising from family law agreements and their significance
in ensuring the rights and interests of all participants in family law relations will also be considered. Special
attention will be paid to the issues of recognition of such contracts by the courts and law enforcement practice
in the field of their enforcement. The author also conducted a sociological survey among the population to
determine the attitude of citizens towards family law agreements and their readiness to use this mechanism in
practice. Based on the survey data, analytical information is provided that shows how well citizens are aware
of the legal possibilities of resolving disputes on a contractual basis. The author concludes that the family law
agreement is an important element of civil and family law and can help to resolve disputes peacefully, as well
as ensure the balance of interests of spouses in the distribution of property.

Keywords: right, obligation, dispute, contract, property, family-legal relations, agreement, court,
alimony, division of property

Kirish

Oilaning tinch, oila a’zolarining o‘zaro
bir-birlariga mehr-oqibatli, murosali bo‘lishi,
hurmat va e’tiborni saqlab qolishi, shuning-
dek, kelajak avlodni tarbiya qilishida oiladagi
sog'lom mubhit birlamchi zarurat hisoblanadi.
Oilalarda soglom ijtimoiy-ma’naviy muhit-
ning ta’'minlanishi va oila a’zolarining bir-bir-
lariga o‘zaro ijobiy his-tuyg‘ular asosida mu-
nosabatda bo'lishiga to‘sqinlik giluvchi omil-
lar mavjudki, ularni bartaraf etishda muqobil
usullarni qo‘llash zarurati vujudga kelmoqda.

O‘zbek jamiyatida oilaviy munosabatlar
o‘ziga xos xususiyatlarga egaki, unda an’ana
va madaniyat aks etgan. Jamoaviylik prinsip-
larini saglab kelayotgan milliy ozbek oilasi-
ning qiyofasida gaynota va qaynona, er va xo-
tin, farzandlar, shuningdek, ovsinlar, gayno-
pa, qaynsingil va qaynaka va gqaynukalar o‘z-
o‘zidan amma, xola, tog‘a hamda amakilardan
tashkil topgan jamoaning o‘rni bor. Zero,
o‘zbek jamiyati uchun bunday ko‘rinishdagi
ahil va farovon jamoaviy oila giyofasi doimo
rag'batlantirilib, obro‘-e’tibor qozonib kelgan.
Milliy o‘zbek oilasini juda kam holatlarda fa-
gat er va xotin ko‘rinishida ko‘ramiz. Mana
shu xususiyatlarning mavjudligi bizni ozbek
oilasidagi hurmat, mehr-oqibat, hayo, insof
va diyonat xislatlarining uzviy davomiyligi-
ni saqlashga undaydi. Qarindosh-urug‘chilik
munosabatlarini kengaytirib, o‘ziga xos ijti-
moiylashuv ko‘rinishlarini namoyon qiladi.

Bugungi kunga kelib, mazkur an’anaviy
ko‘rinishdagi oila modelidan yangi oila mo-
deliga o'tish, oilaviy qadriyatlarning transfor-
matsiyasi jarayoni kuzatilmoqda. Bunga bir
qator omillar o'z ta’sirini o‘tkazib kelmoqda,
jumladan, bozor iqtisodiyoti tamoyillari va
talablari, mehnat migratsiyasi, iqtisodiy inte-
gratsiya, axborot-kommunikatsiya texnologi-
yalarining taraqqiy etishi va global Internet
tarmog‘ining keng tarqalishi kabilar.

Bu, 0z navbatida, oila a’zolari o‘rtasidagi
munosabatlarga ta’sirini o‘tkazib, shaxslar-
aro munosabatlarning mazmun-mohiyatini
ham o‘zgartirib bormoqda. O‘zbek oilasining

an’anaviy modeli oilaviy munosabatlar sub-
yektlarining o‘zaro ishonch va tushunish,
hayo va mehr-oqibat rishtalari bilan bog'-
langanlikni talab etgan bo‘lsa, bugunga kelib
uning o‘rnini individuallik, mustagqillik ham-
da o‘zaro manfaatdorlik tamoyillari egallay
boshlamoqda.

Material va metodlar

Tadqgiqotda oila a’zolari o‘rtasidagi mul-
kiy nizolarni sudga murojaat gilmasdan hal
qilishning muqobil mexanizmi sifatida oila-
viy-huquqiy shartnomaning huquqiy mohi-
yati o‘rganiladi hamda bunday kelishuvlar-
dan foydalanishning afzalliklari, jumladan,
ularning moslashuvchanligi, samaradorligi va
oilaviy munosabatlardagi nizolarni kamayti-
rish tahlil qgilinadi. Oilaviy-huquqiy shartno-
ma taraflarning mulkiy manfaatlarini himoya
qilish, nizolarni tinch yo‘l bilan hal etishga
ko‘maklashish va sud-huquq tizimini yengil-
lashtirish, shu bilan birga, er-xotinlarning
huquqiy madaniyatini mustahkamlashning
samarali usuli ekanligi ochib beriladi va tak-
liflar keltiriladi.

Ushbu tadqiqotda sotsiologik so‘rov usu-
lidan, ilmiy bilishning tahlil, umumlashtirish,
giyosiy-huquqiy, mantiqiy usullaridan, statis-
tik o‘rganish usullaridan foydalanilgan.

Tadqiqot natijalari

Oilaviy nizolar o‘zi nima, ularni hal etish-
da alternativ vositalar deganda nimani tushu-
nishimiz lozim? Ushbu masalani mazkur ma-
golada yoritishni magsad qilib oldik.

Oila hayoti turli xil obyektiv va subyektiv
omillarga duchor bo‘lib, ular tarix, iqtisodi-
yot, sotsiologiya, psixologiya, huqugshunoslik
kabi fanlarning turli sohalarida batafsil o‘rga-
niladi.

[jtimoiy hayotda, shaxslararo munosa-
batlarda ayrim alohida nizolar, o‘zaro kelish-
movchiliklar bo‘lib turishi muqarrar. Odatda
nizo deb qarama-qarshi yo‘nalgan garashlar-
ga, noxush hissiy kechinmalar bilan bog'liq
guruhlararo yoki shaxslararo munosabatlar
orqali ifodalanuvchi to‘gqnashuvlarga aytila-
di [1; 2]. Psixologik nuqtayi nazardan talqin

etilganda, odamlarga halokatli ta’sir etadigan
jihat nizolarning o‘zi emas, balki ularning oqi-
bati hisoblanadi. Nizolar oqibatida inson ru-
hiyatida qo‘rquv, vahima va adovat kabi sal-
biy hislar yuzaga keladi. Agar mazkur kechin-
malar kuchli bo‘lsa va uzoq muddat davom
etsa, odamda himoya reaksiyasi paydo bo‘-
lishi va mustahkamlanishi mumkin. Nizo na-
tijasidagi salbiy holatlar shaxsning hissiyoti,
xatti-harakatlari, tafakkur va hatto xarakte-
rida ma’lum o‘zgarishlar sodir bo‘ladi. Bu 0‘z-
garishlar shaxsning xulg-atvorida namoyon
bo‘lib, mazkur subyekt qatnashayotgan bosh-
ga vaziyatlarga ham tarqaladi va o‘zaro mu-
nosabatlarning keng sohalarini egallay bosh-
laydi. Masalan, qo‘rquv va xavf muhitida tar-
biyalangan odam keyinchalik xuddi shunday
muhitning manbayiga aylanishi ehtimoldan
xoli emas. U hatto o0z bolalarini ham shunday
muhitda tarbiyalaydi yoki oilani ham ana shu
uslubda boshqaradi.

Oilaviy nizolar odatda bir-birini tingla-
maslik, ya’'ni bir-birlarining istaklariga qu-
loq solmaslik, hayotga bo‘lgan garashlarning
farqlanishi, o‘ta gattiq nazorat, e’tibor yetish-
masligi va ish faoliyatidagi muammolar tufay-
li yuzaga keladi [3]. Afsuski, barcha oila ham
ota-ona va ular dunyoga keltirgan farzandlar
bilan to‘lig bo‘lavermaydi. Taqdir taqozosi
bilan ayrim oilalarda nizolar kelib chigadi va
uning oqibatida nikoh barbod bo‘ladi. Olimlar
nikohning barbod bo‘lishini o‘rganib, uning
sabablari turlicha bo‘lishi mumkinligi to‘g'-
risida o'z nazariy qarashlarini bayon etgan-
lar. Masalan, ayrim psixologlar ajrashishlarni
turtki konsepsiyasi orqali tushuntirishga uri-
nadilar. Ya’'ni yaxshi tinch-totuv yashayot-
gan oilada birdan shunday holat yuz beradi-
ki, masalan, xiyonat, o‘lim, xastalik, rashk va
shunga o‘xshash vogqealar turtki bo‘ladi-yu,
oila ustuni qulaydi. Aslida hayotda qo‘qqis-
dan shunday bir silkinish yoki turtki bilan
oila birdan buzilib ketish holatlari kam uch-
raydi [4]. Yana bir holat - olimlar fikricha,
bu “orgaga ketish” deb nomlanadi. Bu shun-
day holatki, unga ko‘ra, er va xotinni yaxshi,

ilig munosabatlar bog‘lab turgan, lekin aynan
muhabbat birdan sovib, er-xotin bir-birini
ko‘rsa g‘ashi keladigan, gaplari yogmaydigan,
nizokash bo‘lib qoladi. Bunday voqealar ha-
yotda tez-tez uchraydi. Sababi birdan yongan
olov, ya’'ni muhabbat, ma’lum vaqt o‘tgach
o‘chishi, so‘nib qolishi mumkin [5].

Zamonaviy fanda huquqiy konfliktologiya
sohasidagi yutuglarga alohida e’tibor qaratil-
mogda. Bu manfaatlar to‘qnashuvi bilan bog'-
lig muammolarni, shuningdek, ularning oldi-
ni olish va hal qilish usullarini o‘rganishni oz
ichiga oladi [6]. [jtimoiy-huquqiy fanlar, jum-
ladan, huqugshunoslik va ayniqgsa, oila huqu-
qi fanining asosiy vazifalaridan biri oiladagi
nizolar kelib chiqishining oldini olish va ular
yuzaga kelgan taqdirda, ularni muammosiz
hal etish imkonini beradigan huquqiy mexa-
nizmni, shu jumladan, hal qilishning muqobil
usullarini ishlab chigishdan iborat. Hozirgi
vaqtda bunday mexanizmni ishlab chiqgish
zarurati tobora ortib bormoqda. Bu, birinchi-
dan, maxsus qonunchilik hujjatining gabul
qilinishida namoyon bo‘ladi. Ikkinchidan, ni-
zolarni hal etishning mugqobil tartiblarini na-
faqat sud, balki ma’'muriy tizimlarga ham faol
joriy etadi.

Oilaning ichki hayoti bilan bog‘liq har bir
oilaviy nizo, birinchi navbatda, oilaning o‘zi
tomonidan o‘zaro kelishuv asosida voyaga
yetmagan bolalar, mehnatga layoqatsiz shaxs-
lar, ota-ona yoki boshqa oila a’zolarining hu-
quq va manfaatlari ustuvorligini hisobga ol-
gan holda hal qilinishi mumkin. Zero, O‘zbe-
kiston Respublikasi Oila kodeksining 10-mod-
dasida “fuqarolar oilaviy munosabatlardan
kelib chigadigan huqugqlarini oz xohishlariga
ko‘ra tasarruf etadilar” deb belgilangan. Shu-
ningdek, oila a’zolarining oz huquqlarini
amalga oshirishlari hamda majburiyatlarini
bajarishlari oilaning boshqa a'zolari va o‘zga
shaxslarning huquqlari, erkinliklari, qonuniy
manfaatlarini buzmasligi shart.

Davlat hokimiyati va boshqaruvi organla-
ri, ularning mansabdor shaxslari, shuningdek,
tashkilotlar va alohida fuqarolarning arala-

shuviga oilaning vujudga kelgan nizo bo‘yicha
gabul qilgan qarori uning a’zolari, aynigsa,
voyaga yetmaganlar hamda nogironlarning
huquglari va qonuniy manfaatlarini buzgan
taqdirdagina yo‘l qo‘yiladi.

Tadqiqot natijalari tahlili

O‘zbekiston Respublikasi Prezidenti huzu-
ridagi Statistika agentligi ma’lumotlariga
[7] ko‘ra, 2024-yil yanvar-iyun oylarida
gayd etilgan nikohdan ajrashishlar soni 22,5
ming birlikni tashkil etib, har 1000 kishiga
nisbatan olganda 1,2 promille [8]ni namo-
yon qilgan. Shundan shahar joylarida 13,8
mingtani (61,6 foiz), qishloq joylarida 8,6
mingtani (38,4 foiz tashkil etdi. Nikohdan
ajrashganlarning 46,6 foizi farzandsizlar, 29,4
foizi 1 nafar farzandi borlar, 24,0 foizi esa 2
va undan kop bolalilar tashkil etdi. Nikoh-
dan ajrashganlarning o‘rtacha yoshi erkaklar
uchun 37,1 yoshni, ayollar uchun 32,2 yoshni
tashkil etgan. Nikohdan ajrashganlarning eng
katta ulushi 35 yoshgacha bo‘lgan ajrasha-
yotgan ayollarga to‘g'ri kelgan, ya’'ni jami ni-
kohdan ajrashganlarning 64,1 foizini tashkil
etgan. Hududlar bo‘yicha nikohdan ajrashish
koeffitsiyentining eng yuqori darajasi Tosh-
kent shahrida - 1,9 promille, Sirdaryo vilo-
yatida - 1,7 promille va Toshkent viloyatida
- 1,5 promille, eng kam ko‘rsatkich Qoraqal-
pog‘iston Respublikasida va Qashqadaryo vi-
loyatlarida 0,9 promilleni tashkil qilgan.

Oilaviy nizo deganda bir oila a’zolari o‘r-
tasida yoki oila a’zosi bilan boshqa shaxs o‘r-
tasida yuzaga keladigan mulkiy yoki shaxsiy
nomulkiy xarakterdagi ijtimoiy nizo turi tu-
shuniladi. Agar nizolashayotgan tomonlar-
dan kamida bittasi uning (oila) manfaatlarini
haqiqiy yoki xayoliy huqugbuzarliklardan
himoya qilish maqgsadida oila a’zosi sifatida
harakat qilsa, nizo oilaviy nizo sifatida kvalifi-
katsiya qilinishi mumkin. Shunday qilib, oila-
viy nizo tushunchasini belgilaydigan muhim
belgilar nizolashayotgan tomonlarning o‘ziga
xos subyekt tarkibi va nizoning oila manfaat-
larini yoki alohida oila a’zolarining, birinchi
navbatda, voyaga yetmaganlar va nogironlar-

ning huquq va manfaatlarini himoya qilishga
qaratilganligi hisoblanadi [9].

Demak, oilaviy nizolar - bir oila a’zolari
o‘rtasida yuzaga keladigan, oilaviy hayot va
munosabatlarning turli tomonlariga taalluqli
nizolar, qarama-qarshiliklar yoki kelishmov-
chiliklar. Ushbu nizolar oilaviy munosabatlar-
ning turli sohalarini qamrab olishi mumkin.
Bular bugungi kunda nikohni bekor qilish va
mulkni tagsimlash, vasiylik va bolalarni tar-
biya qilish, aliment majburiyatlari, farzand-
likka olish va homiylik, meros masalalari ko'-
rinishlarida namoyon bo‘lishi mumkin.

Oilaviy nizolarni hal qilishning bir necha
usullari mavjud bo‘lib, ularning har biri to-
monlarning o‘ziga xos holatlari va afzalliklari-
ga qarab go‘llanishi mumkin. Bularga muzoka-
ralar va vositachilik, mediatsiya, oilaviy shart-
nomalar, sud orqali hal etish kabilar kiradi.

Oilaviy nizolarni hal qilishda alternativ
vositalarni qo‘llash muhim hisoblanadi. Ular-
dan biri mediatsiya va oilaviy kelishuvlar hi-
soblanadi. Nizolarni sudgacha mugqobil tarz-
da hal etish oila a’zolariga o‘zaro huquq va
majburiyatlar yuzasidan manfaatli yechim
topishga sabab bo‘ladi. Nizolarni hal etishda
mugqobil usullarning afzalliklari quyidagilar
bilan belgilanadi:

1. Oilaviy masalalarni o‘zaro uchinchi
shaxslarsiz hal etish imkoniyati: oilaviy keli-
shuvlar ishtirokchilarga o‘z holatlari va ehti-
yojlariga mos keladigan shartlar hamda ye-
chimlarni aniglash imkonini beradi. Shunda
tomonlar sud qarorlari bilan solishtirganda
natijani ko‘proq nazorat qila oladilar.

2. Moslashuvchanlik: oilaviy kelishuvlar
sud garorlariga garaganda ancha moslashuv-
chan bo‘la oladi. Ular oilaning o‘ziga xos sha-
roitlari va ehtiyojlarini qondirishi, shu bilan
birga, ozgaruvchan sharoitlarga mos ravish-
da keyinchalik o‘zgartirish uchun imkoniyat
berishi mumkin.

3. Shaxsiy munosabatni yaxshilashi mum-
kin: kelishuvga erishish jarayoni oilalarga ni-
zolar va kelishmovchiliklarni hal qilish, mu-
logotni yaxshilash va oila a’zolari o‘rtasidagi

munosabatlarni saqlashga yordam beradi. Bu
ajrashish yoki boshqa jiddiy oilaviy inqiroz
holatlarida, ayniqsa, muhimdir.

4. Vaqt va resurslarni tejash: shartnoma
tuzish vaqtni, pulni va hissiy resurslarni te-
jashga yordam beradi, aks holda, ular uzoq
davom etadigan sud ishlariga sarflanishi
mumkin. Shuningdek, u sud jarayonlari bilan
bog‘liq qo‘rquv va noaniqlikdan qochishga
yordam beradi.

Oilaviy kelishuvlar va mediativ kelishuv-
lar, garchi oilaviy nizolarni hal qilish jarayo-
nida bir xil kuchga ega bo‘lsa-da, ikki xil tu-
shunchadir. Ular o‘rtasidagi asosiy farqlarni
quyidagicha ko‘rsatish mumkin bo‘ladi, jum-
ladan:

oilaviy huquqiy shartnoma - oila a’zolari
o‘rtasidagi munosabatlarning turli jihatlari
yoki majburiyatlari bo‘yicha kelishuvni oz
ichiga olgan hujjat hisoblansa, mediatsiya
kelishuvi taraflar tomonidan nizoni hal etish
jarayonida ularga yordam beradigan neytral
uchinchi shaxs - mediator yordamida erishil-
gan kelishuv.

Oila a’zolari tomonidan tuzilgan oilaviy-
huquqiy shartnomalar nafaqat xulq-atvorning
individual huquqiy modelini yaratishga qa-
ratilgan, balki proaktiv funksiyaga ega (nizo-
larning oldini olish funksiyasi), oila a’zolari
o‘rtasida allagachon yuzaga kelgan kelish-
movchiliklarni hal qilishga qodir va munosa-
batlardagi keskinlikni yengillashtiradi [10].

Mediatsiya - nizolashayotgan taraflarning
muammoni o‘zlari uchun maqgbul va samara-
liroq usulda hal etish yo'li. Oilaviy nizolarni
mediatsiya tartib-taomili asosida hal etish-
ning eng muhim jihatlaridan biri - taraflarga
barcha sohalarda yengillik berish bilan birga,
sudlarda ish hajmining kamayishiga olib ke-
ladi [11].

O‘zbekistonda amaliyotda oilaviy huquqiy
shartnomalar tuzish hamda u orqali oilaviy
munosabatlarni tartibga solish kam uchraydi.
Oilaviy shartnomalar kam xarakterli bo‘lishi-
ning bir qancha sabablarini quyidagilar bilan
bog‘lash mumkin, deb hisoblaymiz.

Madaniy va an’anaviy me’yorlar. 0‘zbe-
kistonda oilaviy munosabatlar ko‘pincha
an’anaviy qadriyatlar va madaniy me’yorlar
bilan belgilanadi, ular er va xotin o‘rtasida-
gi individual kelishuvlarga emas, axloqiy
me’yorlarga tayanadi. Umuman olganda, oi-
laviy munosabatlarda huquq normasi yoki
shartnomaviy majburiyatlardan ko‘ra axloqiy
normalar ustuvorlik kasb etadi.

Xabardorlikning yo‘qligi yoki bu boradagi
targ‘ibot ishlarining to'gri yo‘lga qo'yilma-
ganligi. Ko‘pgina oilalar nikoh shartnomasi
yoki boshqga oilaviy shartnomalarni tuzish
imkoniyati yoki bunday kelishuvlar ularning
oilaviy ishlarini boshqarishda qanday yor-
dam berishi mumkinligini to‘liq anglamay-
dilar, uning nizolarni hal etishning muqobil
usuli ekani haqida bilimga ega emaslar, shu-
ningdek, bu boradagi targ‘ibot ishlarida ni-
koh shartnomasi nikohni bekor qilish paytida
hal etiladigan holat deb qaraladi.

Oilaviy munosabatlarda er va xotinning
mulkiy huquqlari masalasi oilaviy nizolarning
eng kop tortishuvli va hal bo‘lishi uzoq cho*-
ziladigan nizo turlaridan biri hisoblanadi. Er
va xotin nikoh davrida oilaviy ehtiyojlarini
gondirish maqgsadida turli shakldagi mulk-
ka ega bo‘lishi mumkin. Mazkur mol-mulk-
ni er va xotin nikoh davrida umumiy asosda
tasarruf etadi va foydalanib keladi. Mazkur
mol-mulkni bo‘lish masalasi nikohdan ajra-
lish paytida dolzarblashadi hamda er va xotin
uchun yanada muhimroq ahamiyat kasb etib,
uning yuridik rejimini aniqlash zarurati vu-
judga keladi.

Mulkni tagsimlash - umumiy mulkni unda
teng yoki turli xil ulushlarga ega bo‘lgan ish-
tirokchilar o‘rtasida qonuniy tagsimlash ja-
rayoni hisoblanib, u ajralish, merosning bo‘-
linishi, tadbirkorlikning tugatilishi va boshqga
vaziyatlar kabi turli holatlarda sodir bo‘lishi
mumkin. Nikohdan ajralish paytida mulkni
tagsimlash ajralish jarayonining asosiy jihati
hisoblanadi. Odatda umumiy mulkka er-xo-
tinning qaysi birining nomida ro‘yxatdan o‘t-
ganligidan qat’i nazar, nikoh davomida ortti-

rilgan barcha mol-mulk va majburiyatlar ki-
radi. Merosga oid ishlarda mol-mulkni bo‘lish
vasiyatnoma asosida, agar u bo‘lmasa, meros
gonunlariga muvofiq amalga oshiriladi. Bun-
da merosxo‘rlarning ulushlarini aniglash va
mulk huquqini rasmiy o‘tkazish uchun bar-
cha kerakli hujjatlarni to‘g‘ri rasmiylashtirish
muhimdir.

Tadbirkorlik faoliyatida xo‘jalik tagsimo-
ti bo‘lingan taqdirda jamiyatning mol-mulki
sheriklar o‘rtasida ularning ulushlariga va
ta’sis hujjatlarida yoki shirkat shartnomasida
ko‘rsatilgan shartlarga qarab tagsimlanishi
mumkin. Mol-mulkni bo‘lish tartibi aktivlar-
ning giymatini baholashni, yuridik maslahat
berishni, sudga da'vo berishni va kelishuv bi-
timlarini tuzishni oz ichiga olishi mumkin.
Jarayon barcha ishtirokchilar uchun to‘g'ri
hamda adolatli bo‘lishini ta’minlashda ko‘plab
huqugiy jihatlarni hisobga olish muhimdir.

Umuman olganda, oila a’zolarining mul-
kiy munosabatlarini tartibga soluvchi shart-
nomalarning quyidagi xususiyatlari mavjud
[12; 13]:

1. Qat'iy belgilangan predmet tarkibi.
Ba’zi olimlarning fikricha [14; 15], shartnoma
subyektlarining aniq belgilanganligi uning er-
kinligini sezilarli darajada cheklaydi. Bu esa
fugarolik-huquqiy shartnomalarga xos emas,
chunki fuqarolik huquqgida fagat ma’lum
shaxslar yoki ularning ayrim yaqin guruhlari
subyekt bo‘la oladigan yagona turdagi shart-
nomani ajratib ko‘rsatish deyarli imkonsizdir.

2. Oila a’zolari tomonidan tuzilgan shart-
nomalar huquqiy munosabatlarning paydo
bo‘lishi uchun mustaqil asos bo‘lmay, bal-
ki murakkab huquqiy tuzilmaning bir qis-
mi hisoblanadi. Biroq bu ular mutlaqo yangi
huquq yoki majburiyatlarni vujudga keltira
olmasligini anglatmaydi. Misol uchun, nikoh
shartnomasida er yoki xotinning biriga qo-
nun bilan berilmagan boshqa turmush o‘rto-
g‘ining shaxsiy mulkidan foydalanish huquqi
nazarda tutilishi mumkin [16; 17].

3. Oilaviy munosabatlar bilan chambar-
chas bog'liglik quyidagi xususiyatga olib ke-

ladi: oiladagi mulkiy munosabatlarni shart-
nomaviy tartibga solishga oila a’zolarining
shaxsiy munosabatlari sezilarli ta’sir ko‘rsa-
tadi va shartnomalarning o‘zi qat’iy shaxsiy
xususiyatga ega bo‘ladi [18]. Oiladagi mulkiy
munosabatlar modeli turlicha shakllanishi
mumkin. Masalan, bu er-xotinning sheriklik
munosabatlari yoki ota-onalik munosabat-
lariga boglig bo‘lishi mumkin. Oila a’zolari
bir-biriga qanchalik moyil va ishonchli yoki
ziddiyatli munosabatda ekanligiga qarab
farqlanadi. Shaxsiy munosabatlar ko‘pincha
tuzilgan shartnoma mazmunida o‘z aksini
topadi.

Oila kodeksiga ko‘ra, er va xotin mol-mul-
kining qonuniy rejimini 2 xil shaklda, ya’'ni
Oila kodeksining 23-moddasiga ko‘ra, nikoh
shartnomasi asosida hamda Oila kodeksining
27-moddasiga ko‘ra, er va xotin mol-mulkini
bo‘lish to‘g‘risidagi kelishuv asosida bekor qi-
lish mumkin.

Er-xotinning umumiy mol-mulkini bo‘lish
ikki usulda amalga oshiriladi:

- er-xotinning kelishuviga ko‘ra;

- mol-mulkni bo‘lishda nizo kelib chiggan
taqdirda sud tartibi (bunda er-xotindan biri-
ning, ikkalasining yoki er-xotindan biri kredi-
torining talabiga ko‘ra)da.

Qonun chiqgaruvchi bunday kelishuv
shakliga talablar qo‘ymagan va er-xotinga
o‘zlarining xohishlari bo‘yicha kelishuv shak-
lini tanlash huqugqini beradi. Er va xotinning
umumiy mol-mulkini bo‘lish to‘g'risidagi
o‘zaro kelishuv notarial tartibda tasdiqlani-
shi mumkin. Amaldagi qonunchilikda bunday
kelishuvning mazmuniga oid shartlar belgi-
lanmagan. Er va xotin umumiy mol-mulkni
teng bo‘lishlari mumkin, shuningdek, ulush-
larning tengligi prinsipidan voz kechishlari
ham ixtiyoriy. Biroq bunday holatda uchinchi
shaxslarning manfaatlari buzilmasligi kerak,
aks holda, uchinchi shaxslarning talabiga ko'-
ra, bunday kelishuv sud tomonidan haqiqiy
emas, deb topilishi mumkin.

Er va xotinning umumiy mulkiga oid mu-
nosabatlarni tartibga soluvchi shartnomalar

oiladagi mulkiy masalalarni hal etishning mu-
him vositasi hisoblanadi. Ular er va xotinning
aniq huquq va majburiyatlarini belgilashga,
nizolarning oldini olishga hamda munosabat-
larda huquqiy aniqlikni ta’'minlashga yordam
beradi. Mazkur shartnomalarni huquqiy tar-
tibga solishni takomillashtirish, aholining hu-
quqiy savodxonligini oshirish, oila institutini
mustahkamlash, uning barcha a’zolari manfa-
atlarini himoya qilishga xizmat gilmoqda.

Er va xotin mol-mulkini bo‘lish to‘g'isi-
dagi kelishuvi nikohdan ajralish holatlarida
nikoh paytida birgalikda olingan mol-mulkni
tagsimlash to‘g'risidagi er va xotin o‘rtasidagi
kelishuvdir. Bunday bitimlarning asosiy jiha-
ti ularning ixtiyoriyligi va tomonlarning o‘zaro
roziligidir, bu esa har bir tomonning shaxsiy
ehtiyojlari hamda manfaatlarini hisobga olish
imkonini beradi. Ushbu kelishuvlar moslashuv-
chanlikni ta’'minlaydi va kim ganday mulkka
egalik qilishini aniq belgilaydi, bu kelajakda
ko‘plab nizolarning oldini oladi. Ular, shuning-
dek, har ikkala tomonning huquqlarini himoya
qiladi, ajralishdan keyin bir tomon zaif moliya-
viy ahvolda qoladigan vaziyatning oldini oladi.

O‘zbekiston Respublikasi Oliy Sudi Plenu-
mining 2023-yil 20-fevraldagi “Sudlar tomo-
nidan er va xotinning umumiy mol-mulkini
bo‘lish haqgidagi ishlarni ko‘rishda qonunchi-
likni qo‘llash amaliyoti to‘grisida”gi 3-sonli
qarori 9-bandiga ko'ra, er-xotinning umumiy
mol-mulkini bo‘lish haqgidagi masalani hal
qilishda, basharti ular o‘rtasida nikoh shart-
nomasi tuzilmagan bo‘lsa, sudlar Oila kodek-
sining 5-bobida nazarda tutilgan normalarga
rioya etishlari lozim.

Er va xotin o‘rtasida notarial tartibda tas-
diglangan nikoh shartnomasi mavjud bo‘lgan
hollarda mol-mulk nikoh shartnomasida na-
zarda tutilgan shartlar asosida bo‘linadi.

Nikoh shartnomasida umumiy mol-mulk-
ning ayrim turlariga nisbatan birgalikdagi
umumiy mulkning qonunda belgilangan tar-
tibi o‘zgartirilgan hollarda nikoh shartnoma-
sida ko‘rsatilmagan mol-mulk qonunda belgi-
langan tartibda bo‘linadi [19].

Bunda shuni inobatga olish kerakki, Oila
kodeksi 31-moddasining beshinchi qismiga
ko‘ra, nikoh shartnomasining er yoki xotin-
dan birini o‘ta noqulay sharoitga solib qo'-
yadigan (masalan, er-xotindan birini nikoh
davrida topilgan mol-mulkka nisbatan mulk
huqugidan batamom mahrum etadigan)
shartlari shu er yoki xotin talabi bo‘yicha
sud tomonidan haqiqiy emas, deb topilishi
mumKkin.

Nikoh shartnomasi va er-xotinning mol-
mulkini bo‘lish to‘grisidagi kelishuv mulkiy
munosabatlarni tartibga solishning muhim
huquqiy hujjatlari bo‘lib xizmat qiladi, lekin
ular magsadi va qo‘llanishi bo‘yicha sezilarli
darajada bir-biridan farglanadi.

Nikoh shartnomasi nikoh paytida ham, ni-
koh bekor qilingan taqgdirda ham er va xotin
o‘rtasidagi mulkiy munosabatlarni tartibga
solish magsadida tuziladi. Ushbu shartnoma
nikohdan oldin yoki nikoh paytida istalgan
vaqtda imzolanishi mumkin. Nikoh shartno-
masi odatda mavjud va kelajakdagi mulkka,
shuningdek, unga egalik qilish, boshqarish
va tasarruf etish huquqiga oid shartlarni oz
ichiga oladi. Oilaviy holat o‘zgargan taqdirda,
mulkiy munosabatlardagi mumkin bo‘lgan
o‘zgarishlarni aniqlashga xizmat qiladi.

Nikoh shartnomasi nikoh ro‘yxatga olin-
gan paytdan boshlab (agar nikohdan oldin tu-
zilgan bo‘lsa) yoki imzolangan paytdan bosh-
lab (agar nikoh davrida tuzilgan bo‘lsa) kuch-
ga kiradi va nikohning butun davri uchun
hamda u bekor qilinganidan keyin mulkiy
munosabatlarni tartibga soladi. Er va xotin
mol-mulkini bo‘lish to‘g‘risidagi kelishuv im-
zolangan paytdan boshlab yoki shartnomada
ko‘rsatilgan paytdan e’tiboran kuchga kiradi
va fagat bo‘lish vaqtida amalda bo‘lgan mol-
mulkni bo‘lish tartibini tartibga soladi.

Boshqga tomondan, er va xotin mol-mul-
kini bo‘lish to‘g'risidagi kelishuv odatda aj-
ralish paytida yoki undan keyin tuziladi va
birgalikda sotib olingan mulk gqanday tag-
simlanishini belgilovchi vosita bo‘lib xizmat
giladi. Bunday shartnoma mavjud aktivlarni,

masalan, ko‘chmas mulkni, avtomobillarni va
moliyani er va xotin o‘rtasida sud aralashuvi-
siz hamda kelajakdagi mulkiy munosabatlar-
ga ta’sir qilmasdan tagsimlash tartibini bel-
gilaydi.

Ushbu hujjatlar o‘rtasidagi asosiy farqglar
quyidagilardan iborat: nikoh shartnomasi
hozir va kelajakda mol-mulkdan foydalanish
shartlarini taqdim etishi mumkin, er va xotin
mol-mulkini bo‘lish to‘g'risidagi kelishuv esa
mavjud aktivlarni tagsimlashga qaratilgan.
Nikoh shartnomasi mulkiy munosabatlarning
turli jihatlarini, jumladan, qarzlar va moliya-
viy majburiyatlarni gamrab oladigan kengroq
shartlarni oz ichiga oladi. Bundan farqli o‘la-
roq, er va xotin mol-mulkini bo‘lish to‘g‘risi-
dagi kelishuv ajralish vaqtida mulkni tagsim-
lash bilan cheklanadi.

Nikoh shartnomasi, agar u turmush o‘r-
toglardan birining yoki voyaga yetmagan bo-
lalarning huqugqlarini buzsa, sudga shikoyat
qilinishi mumkin. Er va xotin mol-mulkini
bo‘lish to‘g'risidagi kelishuv, agar taraf shart-
noma bosim, aldash yoki uning huquqlarini
buzadigan shartlarda tuzilganligini isbotlasa,
sudga shikoyat qilinishi mumkin.

Yuqoridagi masalalarni har tomonlama
tahlil qilish maqgsadida sotsiologik tadqiqot
o‘tkazildi. Tadqiqot sotsiologik so‘rov usuli
42?2 nafar turli yosh vakillarini gamrab oldi.
Tadqiqotda respondentlarni tanlashda ta-
sodifiy-ehtimoliy tanlash usulidan foydala-
nildi.

Tadgqiqot natijalari aholi uchun rasmiy
(qonuniy) nikoh ko‘proq ahamiyat kasb eta-
yotganini  ko'rsatdi. Respondentlarning
68,9 foizi “Siz uchun oila qurishda, eng av-
valo, qaysi nikoh muhim?” degan savolga
rasmiy, FHDY orqali tuzilgan nikohni qayd
etishlari aholining huquqiy me’yorlarga
ko‘proq amal qilayotganidan dalolat bera-
di. Shu bilan birga, har to‘rtinchi respondent
(27,4 foiz) esa shar’iy, islom qoidalari asosida
tuzilgan nikohni ma’qul ko‘rishi ijtimoiy ha-
yotda qadriyatlar tizimida tarkibiy o‘zgarish-
lar, diniy me’yorlar salmoqli o‘ringa ega bo‘la-

yotgani va qadriyatlar transformatsiyasi o‘zi-
ga xos ko'rinish hosil gilganini namoyon etadi
(1-rasm).

Siz uchun oila qurishda qaysi nikoh muhim?

68,9
27,4
. 19 19

Rasmiy, FHDY (ZAGS) Shar’iy, ya'ni islom
orqali tuzilgan nikoh  qoidalari asosida
tuzilgan nikoh

Fuqaroviy nikoh  javob berishim qiyin

1-rasm. Respondentlarning oila qurishda nikoh
turlarining muhimligi to‘g‘risidagi fikrlari (foiz
hisobida)

Olingan natijalar respondentlarning ak-
sariyat qismi nikoh shartnomasi to'gTisida
xabardor va to‘ligroq ma’lumotga ega ekan-
ligini namoyon etdi. Umuman olganda, tad-
gigotda ishtirok etgan respondentlarning
69,8 foizi nikoh shartnomasi to‘g‘risida eshit-
ganlarini bildirib o‘tishgan, bu borada ayol-
larning ulushi 71,9 foizni, erkaklarniki esa
66,7 foizni tashkil etdi (1-jadval).

1-jadval
Respondentlarning nikoh shartnomasi
to‘g'risida xabardorligi (umumiy va jins

kesimida)
Nikoh shartnomasi to‘g‘risida eshitganmisiz?
Javob Erkak Ayol Umumiysi
Ha 66,7 71,9 69,8
Yo'q 33,3 28,1 30,2
Aynan nikoh shartnomasi to‘grisida

ma’lumotga ega bo‘lgan respondentlarning
nikoh shartnomasining mazmun-mohiyati
to‘g'risida bergan javoblari tahlil gilinganda
ayollar erkaklarga nisbatan nikoh shartno-
masining mazmunini to‘laroq tushunishlari
aniqlandi. So‘rovda gatnashgan respondent-
larning 27,4 foizi nikoh shartnomasi iqtiso-
diy va mulkiy munosabatlarni, 38,7 foizi ajra-
shish bo‘lgan holatda mulk tagsimotini tartib-
ga solishini qayd etib, berilgan savolga to‘g'ri
javob bergan. Javoblarning umumiy miqdori

66,1 foizni, bu ko‘rsatkich erkaklar va ayol-
larda mos ravishda 59,5 foiz va 70,3 foizni
tashkil etdi.

Shu bilan birga, respondentlar orasida
nikoh shartnomasini oiladagi vazifalarni
taqsimlash va ularni bajarish bilan bog'liq
mexanizm sifatida tushunadigan 22,6 foiz
kishilar borligi ham qayd etildi. Mazkur toi-
fadagi kishilar erkaklarda 26,2 foiz, ayollar-
da esa 20,3 foizni tashkil etdi (2-jadval).

2-jadval
Respondentlarning nikoh
shartnomasining mazmuni to‘g‘risidagi
fikrlari (umumiy va jins kesimida)

Nikoh shartnomasi to‘g'risida ma’'lumotga ega
bo‘lsangiz, u qanday munosabatlarni tartibga
soladi?
Erkak | Ayol Um_u-
miy

Iqtisodiy va mulkiy mu- 26,2 281 27 4
nosabatlar
Farzandlar bilan bog'liq 0 4,7 2,8
Oiladagi nomulkiy mu- 48 31 3,8
nosabatlar
Oiladagi vazifalarni taq-
simlash va ularni baja- 26,2 20,3 22,6
rish bilan bog‘liq
Ajrim bo lgan bolatda 333 42,2 38,7
mulk tagsimoti
Boshga javob 9,5 1,6 4,7

Tahlillarga ko‘ra, oilalar ajrashish holatiga
tushib qolganda farzandlar taqdiri, shuning-
dek, aliment, uy-joy, molk-mulkni tagsimlash
singari moddiyliklar kishilarni ko‘proq tash-
vishga soladi.

Oila va nikohning asosiy vazifalaridan
biri reproduktiv faoliyatni tartibga solish,
nasl qoldirish va avlodlar davomiyligini ta’-
minlashdan iborat. Olingan natijalar aynan
farzandlar hanuz asosiy oilaviy qadriyat si-
fatida saqlanib qolganini ko‘rsatdi. Oilalarda
ajrashish holati vujudga kelganida 94,3 foiz
respondentlarni farzandlar taqdiri tashvishga

soladi. Ularning 78,3 foizini farzandlar taqdiri
to‘liq, 16,0 foizini esa gisman tashvishga soli-
shi ayon bo‘ldi.

Farzandlar hayoti va taqdiri bilan bilan
bog‘liq aliment borasida olingan natijalar de-
yarli 90 foizni tashkil etgan. Bu ajrashishdan
keyin mulk bilan bog‘liq muammolarni oqilo-
na hal qilish masalasini kun tartibiga qo‘ya-
yotgani masala yechimini nafagat an’anaviy
usullar (sudlar orqgali), shu bilan birga, yangi-
cha zamonaviy yondashuvlar asosida er-xo-
tin va farzandlarning manfaatlarini inobatga
olgan holda topish zaruratini keltirib chiqar-
moqda.

Ajrim holatida mulkni tagsimlash masa-
lasi bo‘yicha olingan tadqiqot natijalari to'-
lig va gisman tashvishga solish bilan deyarli
teng ulushga ega bo‘ldi. 34,0 foiz respondent
mulkni asosiy, 34,9 foizi esa ikkilamchi gad-
riyatlar sifatida qiziqtirishi ajrashish holatida
er-xotinni gaysi holatlar gay darajada tash-
vishga soladi degan savolga berilgan javobda
o'z ifodasini topdi. Olingan natijalar tahlili-
ga ko‘ra, nikoh shartnomasi tuzishdan aso-
siy maqgsad - oiladagi mulk munosabatlarida
paydo bo‘ladigan nizolarni hal qilish hisobla-
nadi.

Umuman olganda, so‘rovda ishtirok et-
ganlarning 68,9 foizi tomonidan mulkni taq-
simlash asosiy muammo sifatida qayd etilishi
yuqorida aytilgan fikrning asosli ekanligidan
dalolat beradi. 50,0 foiz respondent uchun aj-
rashishdan keyin avtomashina mulkning bir
qismi sifatida tagsimlanishini muammo sifa-
tida ko'riladi.

Oilaviy ajralishlardan keyin ayollarning
qayta nikohga kirishi va turmush o‘rtog‘i to-
monidan rashk tufayli ta’qib qilinishi tez-tez
kuzatiladi. Tadgiqotda ushbu ikki holat har
to‘rtinchi respondent uchun nikoh barham
topgandan keyingi tashvishli holat ekanligi
aniglandi. Respondentlarning 43,4 foizi aj-
rashishdan keyin ta’qib qilinish, 41,3 foizi
esa rashk tufayli turmush o‘rtog‘i tomoni-
dan ta’qib qilinishini asosiy muammo sifati-
da qayd etdi (3-jadval).

3 -jadval taqil ravishda belgilash imkonini beradi, shu

Respondentlarning oilaviy ajralishdan jumladan, mulkiy huquglar, bolalarni tarbi-
keyin tashvishga soladigan holatlar yalash va majburiyatlarni taqsimlash kabi
to‘grisidagi fikrlari (foiz hisobida) masalalarni hal etishda yordamchi vazifasini

Sizningcha, oilalar ajrim holatiga kelib qolganda | © taydi. Ikkinchidan, ajrashishlar sonining
er-xotinni quyidagi holatlar qay darajada ortishi va an’anaviy oila shakllarining o‘z-
tashvishga soladi? garishi oilaviy munosabatlarda shaffoflik va

.. | Qis- | Umu- | Bilma- | Travshanlik zarurligini taqgozo etadi. Oilaviy

Tolia | pan | man | dim shartnomalar yuzaga kelishi mumkin bo’l-

gan ajrashishlar yoki kelishmovchiliklarni

Uy-joy masalasi | 43,4 38,7 10,4 7,5 ) . o A
oldindan baholash imkonini berishi mum-

Farzandlar 783 | 160 47 0.9 kin, bu nizolarning adolatli hal etilishini ta’-
Aliment 283 | 51,9 | 16,0 3,8 minlaydi.

. Nikoh shartnomasi va er-xotin mol-mulk-
Qayta nikohga s R . :
Kirish 85 | 330 | 349 | 236 ni bo'lish to‘grisidagi kelishuv orqgali mulkiy

nizolarni samarali hal etishda quyidagilarga
ahamiyat qaratish lozim:
Ajrashgandan birinchidan, oila huquqi borasida aholi-

Avtomashina 13,2 36,8 34,9 15,1

k?l}’ir} ‘}f"qib 151 1 283 | 330 | 236 ning huquqiy savodxonligini oshirishga gara-
quinis tilgan ta’lim dasturlarini joriy etish;

lash masalasi

dalanish uchun ularning sodda va namunaviy
shakllarni ishlab chiqish.

Xulosalar Shunday qilib, oilaviy huquqiy shartno-

Hozir amaliyotda oilaviy huqugiy shart- malar oilaviy munosabatlarni tartibga solish,
nomalarni oilaviy nizolarni hal etishning oila a’zolariga oz huquq va majburiyatlarini
mugqobil usuli sifatida qo‘llash yuqoridagi erkin belgilash hamda moslashuvchan, osh-
ko‘rsatib o‘tilgan omillar tufayli kam ahami- koralikni ta'minlovchi va barcha oila a’zolari-
yatli bo'lib qolmoqda. Oilaviy shartnomalar ning manfaatlarini himoya qilishning dolzarb,
oilalarga birgalikdagi hayot shartlarini mus- samarali vositasi hisoblanadi.

